
GOUVÈNÈ HOCHUL KONTINYE ADRESE KRIZ SANTE MANTAL LAKAY JÈN YO 
AK EFÒ KAP MENNEN NAN NASYON AN POU PWOTEJE AK SIPÒTE JÈN MOUN 

YO  
  

Lejislasyon k apmennen nan nasyon an pou adrese enpak danjere medya sosyal 
ak pwoteje timoun yo sou entènèt fè pati priyorite gouvènè a nan rès semèn 

Sesyon Lejislatif 2024 yo  
  

Elaji klinik sante mantal ki baze sou lekòl pou sèvi dè milye elèv anplis nan tout 
eta a  

  
Etabli gwo pwogram nasyon nan kad ekip Tretman Kominotè Asètiv pou Jèn yo 

pou sipòte timoun yo ak fanmi yo  
  
  

Gouvènè Kathy Hochul jodi a ranfòse angajman li pou pwoteje sante mantal timoun yo 
ak adolesan yo nan fè li yon pi gwo priyorite pou adopte lejislasyon k ap mennen nan 
nasyon ki adrese sekirite sou entènèt ak enpak danjere medya sosyal nan dènye 
semèn yo nan Sesyon Lejislatif Eta 2024 la. Gouvènè a te mete aksan tou sou pwogrè 
siyifikatif nan pote swen sante mantal ak resous dirèkteman bay plis jèn moun lakay yo, 
lekòl yo ak nan kominote yo nan tout eta a.  
  
"Chak jenerasyon fè fas a defi inik – epi timoun nou yo ap fè fas ak yon kriz sante 
mantal ki egzije pou nou konfwonte konpleksite yo nan epòk dijital la", Gouvènè 
Hochul te deklare. "New York ap kontinye dirijan nasyon an nan konbat depandans 
algoritm medya sosyal, pwoteje timoun yo sou entènèt ak asire yo ka jwenn sipò yo 
bezwen."  
  
Jarret Hova te rejwenn Gouvènè a jodi a, Konseye Prensipal ak konseye Politik pou 
Pwokirè Jeneral James; Melinda Moun, Prezidan Pwofesè Ini nan Eta New York; 
Senatè Andrew Gounardes ak Manm Asanble Nily Rozic pou deklare yon gwo 
angajman pou avanse de pwojè lejislasyon nan fen sesyon lejislatif la nan mwa jen 
an. Lwa Sispann Eksplwatasyon Fliks Adiktif (Stop Addictive Feeds Exploitation, SAFE) 
pou Timoun yo pral mete restriksyon sou eleman rezo sosyal adiktif yo Lwa Pwoteksyon 
Done Timoun New York (New York Child Data Protection Act) la pral mete restriksyon 
sou koleksyon done pèsonèl minè yo sou sit entènèt yo.  

Pwokirè Jeneral James te yon patnè kle ak Gouvènè a nan dirije efò sa a, pliske yo te 
kanpe ansanm nan mwa oktòb pou prezante tou de pwojè lwa ansanm ak moun ki ap 
sipòte yo.  
  
Anplis de sa, yon jèn moun te pale jodi a pou li tepata eksperyans li viv ak pwoblèm 
enpòtan sa yo. Mekka Vasquez, yon elèv lekòl segondè nan Konte Schenectady, te 
pale pou sipòte adopsyon lejislasyon medya sosyal la pi vit posib, ak pale sou enpak 
pozitif nan jwenn èd klinik satelite sante mantal ki baze distri lekòl li a.  
  
 Doktè Ann Sullivan, ki se Komisè Biwo Sante Mantal nan Eta New York, te 
deklare, "Jèn jodi a ap fè fas a anpil presyon inik. Nan agrandi sèvis sante mantal ki 
disponib nan kominote a ak nan lekòl la, nou ka asire jèn Nouyòkè yo gen aksè a 
asistans siyifikatif ak alè ki ka ede yo nan pwoblèm sante konpòtmantal yo rankontre. 
Gouvènè Hochul koute jèn nou yo epi li bay yo sipò yo ka konte sou yo pou adrese 
enkyetid sou sante mantal yo."  
  
Pwokirè Jeneral New York Letitia James te deklare, "Yo pa ta dwe mete an danje ak 
monetize sante mantal ak vi prive timoun yo. Jèn Nouyòkè yo ap konbat ak nivo 
enkyetid ak depresyon ki bat rekò, epi lejislasyon sa a se pi bon fason pou lavni pou 
pwoteje timoun yo sou entènèt epi mwen konfyan li pral kanpe jiska envestigasyon 
legal. Mwen bat bravo pou patwone pwojè la yo ak remèsye Gouvènè Hochul paske li 
kowòdone yon fasonetwat ak biwo mwen an pou avanse lejislasyon sa a pou pi devan 
ak ogmante konsyantizasyon sou pwoblèm enpòtan sa a. Mwen fyè ke New York yon 
lòt fwa ankò ap trase wout la sou avanse lejislasyon istorik ki gen anpil enpak, epimwen 
espere lòt eta yo swiv li pou tout timoun yo ka benefisye de pwoteksyon ki gen sans sa 
yo."  
  
Senatè Eta Andrew Goundardes, te deklare, "Soti nan vil la rive naneta a, New York 
kolektivman pran respnsabilite pou pwoteje timoun yo sou entènèt, epi mwen bat bravo 
pou Gouvènè Hochul ki priyorize Lwa SAFE pou Timoun yo ak Lwa Pwoteksyon Done 
Timoun NT yo nan semèn final yo nan sesyon lejislatif. Paran yo atravè eta a, kèlkeswa 
politik pati yo, sipòte baryè ki gen bon sans ak efikas pou pwoteje timoun yo ak jèn yo 
sou medya sosyal. Gwo konpayi Teknoloji ka depanse tout lajan yo vle pou defann 
pwofi yo, men Nouyòkè yo konnen yon mond dijital pi an sekirite posib."  
  
Manm Asanble Nily Rozic te deklare, "Nou dwe fè tout sa nou kapab pwoteje timoun 
nou yo soti nan enfliyans danjere nan algorit depandans ak koleksyon done san limit, ki 
gen ladan pase Lwa Safe pou Timoun yo ak Lwa Pwoteksyon Done Timoun NY nan 
sesyon lejislatif sa a. Nan fè sa, nou siyale ke New York ap pran devan an ak mete 
byennèt ak sekirite timoun New York yo nan premye plan san ekivok. Mwen remèsye 
Gouvènè Hochul, Pwokirè Jeneral James, ak Senatè Gounardes pou efò solid yo pou 
yo ka pwoteje jèn yo nan laj dijital la."  
  
Pezidan Pwofesè Reyini Eta New York la (New York State United Teachers), 
Melinda Person, te deklare, "Pwofesè yo konnen anpil bagay sou medya sosyal ak 
enpak li paske li vini nan sal klas nou yo. Entimidasyon ak enkapasite elèv yo pou 
konsantre pandan klas la se yon bagay ki vini sou chak vizit lekòl ke mwen genyen nan 



tout eta a. Manm nou yo pa vle vin polis telefòn oswa yo pa dwe toujou ap konfiske 
telefòn ki soti nan men timoun yo. Nou bezwen eta a pou pran aksyon pou adrese 
algorit depandans sa yo, ede elèv nou yo jwenn sipò ke yo bezwen, epi pou yo mete 
pwoblèm sa a anba kontwòl."  
  
Mekka Vasquez, yon elèv lekòl segondè nan Konte Schenectady, te deklare, "Pou 
timoun jou sa yo, medya sosyal se yon pati nan lavi nou – men li kapab tou pote twòp 
distrasyon, akablan ak estrès. Mwen kontan ke gouvènè a ak lejislatè yo ap pran 
aksyon sou pwoblèm sa a paske chak timoun atravè eta nou an ta dwe san danje sou 
medya sosyal."  
  
Nan kad envestisman 1 milya dola li nan sante mantal nan tout eta a, Gouvènè Hochul 
te siyifikativman elaji aksè ak swen sante mantal ak resous pou jèn moun yo ak fanmi 
yo. Sa a konsantre sou sipò jèn ak sèvis kontinyèl ak envestisman adisyonèl garanti pa 
Gouvènè a nan Bidjè Ane Fiskal 2025 yo Adopte a.  
  
Gouvènè Hochul te pran mezi nan Bidjè yo te Adopte a pou elaji sipò sante mantal pou 
timoun yo atravè eta a epi asire ke yo tande vwa yo, pou konkretize ajanda li te revele 
nan diskou eta leta a nan mwa janvye a. Gouvènè a te anonse 20 milyon dola nan 
finansman konpayi demaraj yo pou klinik sante mantal ki baze nan lekòl ki te lanse yon 
aplikasyon kontinyèl, ki pral fè li pi fasil pou lekòl ki enterese yo etabli satelit sa yo pase 
nan pwosesis akizisyon eta deja itilize. Anons sa a te bati sou 5.1 milyon dola yo te 
akòde an novanm nan pou sipòte 137 nouvo klinik ki baze nan lekòl yo, ki gen ladan 82 
nan lekòl ki gen bezwen elve yo, epi ki te pote kantite total klinik lan nan plis pase 1,200 
nan tout eta a.  
  
Ane pase a, Gouvènè Hochul te fè tou yon toune ekout nan tout eta a ak jèn Nouyòkè 
yo epi yo te òganize premye Somè sou Sante Mantal Jèn yo nan eta a. Apre Somè Jen 
2023 a, eta a te pibliye yon Rapò sou Toune Ekout sou Sante Mantal pou Jèn yo, ki 
mete aksan sou kèk nan tèm kle yo enkòpore nan rekòmandasyon yo bay plis pase 200 
patisipan nan tout eta a.  
  
Epi tou, Gouvènè Hochul ap agrandi ACT pou Jèn (Tretman Kominotè Asètiv) pou asire 
resous ak sipò ki disponib pou plis jèn ak fanmi yo. Ekip sa yo pèmèt jèn moun ki gen 
difikilte nan maladi mantal pou yo rete nan kay yo ak kominote lekòl yo, olye pou yo 
resevwa tretman nan anviwònman rezidansyèl ak pasyan ki entène yo. Bidjè ane fiskal 
2025 la gen ladan 9.6 milyon dola pou ajoute 12 nouvo ekip nan tout eta a.  
  
  

###  

